
Sak 1. Godkjenning av innkalling og sakliste 
 

Sak 2. Godkjenning av møteboka frå årsmøte 10.mai 2017  

  

Tilråding til vedtak: 

 

Møteboka for årsmøte 10. mai 2017 vert godkjend. 

 

Sak 3. Val av to personar til å skriva under møteboka og val av to 

 observatørar  
 

Sak 4 Godkjenning av investeringsavtalen mellom Haugaland Kraft 

AS og Finnås Kraftlag SA 

 

 

 Finnås Kraftlag SA ("FK") har 16. oktober 2017 inngått ein investeringsavtale 

("Investeringsavtalen") med Haugaland Kraft AS ("HK") der FK skal overdra 

alle aksjane sine i Sunnhordland Kraftlag AS ("SKL") til HK mot å få oppgjer i 

aksjar i HK. Investeringsavtalen er vedlagt som Vedlegg 1. 

 

HK er eit kraftselskap som har sin hovudaktivitet innan distribusjon av kraft, 

straumsal og breibands-tenester,  og eig 43,19 % av aksjane i SKL, totalt  

1 618 517 aksjar. SKL driv innan fornybar energi, hovudsakleg innan vann-

kraftproduksjon. HK er eigd av kommunane Karmøy, Haugesund, Tysvær, 

Vindafjord, Bokn, Sveio, Utsira og Skånevik Ølen Kraftlag AS. Etter ei 

omstrukturering av verksemda i 2015 vart HK organisert som eit konsern frå 1. 

januar 2016 beståande av HK og 4 dotterselskap: Haugaland Kraft Nett AS, 

Haugland Kraft Fiber AS, Haugaland Kraft Energi AS og Haugaland 

Næringspark AS. 

 

FK eig 10,139 % av aksjane i SKL, totalt 379 946 aksjar ("SKL-Aksjane"). 

Verdien av SKL-aksjane er fastsatt til MNOK 638, og FK vil motta 49 253 926 

aksjar i HK som utgjer ein eigardel på 10,502 %. HK vil etter  

 

Tilbake til sakliste 



Ekstraordinært 
årsmøte 2017 

  

 
Dato 13.11.2017    

Saksdokument ekstraordinært årsmøte 2017                                                                   Side 3 av 23 
   
   

 

 
 

 

gjennomføring av transaksjonen eiga 1 998 463 aksjar i SKL (tilsvarande ein 

eigardel på 53,3%.)  

Partane har hatt bistand av Advokatfirmaet Steenstrup Stordrange DA v/Halvor 

Grov og Advokatfirmaet Thommessen AS v/Gunnar Martinsen og Bendik 

Christoffersen.  

Finnås Kraftlag har i tillegg hatt eigne rådgivarar frå Deloitte v/Ragnar Nesdal 

og Rolf Erik Disch.   

Avtaleverk 

Investeringsavtalen inneheld dei reguleringar som FK og HK har blitt einige 

om i samband med transaksjonen. I tråd med Investeringsavtalen må følgjande 

vilkår vera på plass før transaksjonen kan gjennomførast: 

i) Godkjenning frå Konkurransetilsynet; 

ii) Godkjenning frå Olje- og Energidepartementet; 

iii) Godkjenning frå styret i SKL vedkomande overdraginga av SKL-

Aksjane; 

iv) Godkjenning av generalforsamlinga i HK (lagt opp til at skal skje 

ved gjennomføring av transaksjonen); og  

v) Godkjenning av årsmøte i FK. 

Partane skal foreta seg det som ein rimeleg kan forventa for å sørgja for at 

desse vilkåra blir oppfylt så snart som praktisk mogleg.  

Ekstraordinært årsmøte i FK er planlagt gjennomført 13. november 2017 og 

ekstraordinær generalforsamling i HK er planlagt gjennomført 14. november 

2017. Samtidig er det planlagt at  transaksjonen skal gjennomførast i tråd med 

Investeringsavtalen (under føresetnad av at vilkåra ovanfor er oppfylt).   

Kapitalauken  vert gjennomført ved at FK teiknar seg for nye aksjar i HK mot å 

gjera opp aksjeinnskotet ved overføring av SKL-Aksjane til HK. 

Aksjekapitalen i HK vert då auka med NOK 24 626 963, frå NOK 209 863 588 

til NOK 234 490 551. Alle aksjane i kapitalauken skal teiknast av FK, og FK 

vil etter dette få ein eigardel i HK på 10,502 %. SKL-aksjane vert overført til 

HK i tråd med reglane i aksjelova. 

Vederlaget for SKL-Aksjane er 49 253 926 nye aksjar i HK som er verdsatt til 

NOK 12,9532821 (avrunda) per aksje, totalt MNOK 638.  

Verdivurderinga 

Verdien av SKL-Aksjane er fastsatt til MNOK 638, som er rekna å vera 

verkeleg verdi av SKL-Aksjane.   

Partane har føretatt ei verdivurdering ved kapitalauken basert på ein verkeleg 

verdi av SKL og verkeleg verdi av HK. Verdivurderinga er basert på 

verdsetting av SKL og HK som vart lagt til grunn i samband med integreringa 

av Skånevik Ølen Kraftlag AS ("SØK") med HK som vart vedtatt av 

generalforsamlingane til høvesvis HK og SØK i midten av juni 2017. 

Integreringa vart gjennomført med verknad frå 1. september 2017. Partane har 

kome frem til at desse verdsettingane framleis representerer verkeleg verdi av 

høvesvis SKL og HK.   

I verdsettinga er det lagt til grunn at totalverdien av SKL er MNOK 6 293 og 

totalverdien av HK er MNOK 5 437. Verdsettinga av SKL-Aksjane har blitt 

føretatt etter omfattande forhandlingar mellom to uavhengige partar. 

Verdsettinga av høvesvis SKL og HK er basert på tilgjengelege tall per mars  

2017. Partane er  ikkje kjend med omstende etter mars 2017 som kan påverka 

verdsettinga. 

 

Finnås Kraftlag sine rådgivarar frå Deloitte har gjennomgått både 

verdivurderinga og den juridiske delen av avtaleverket. Uttale frå Deloitte er 

vedlagt som vedlegg 2, side 15-16. 

kontaktinfo 

Ved eventuelle spørsmål om det ovannemnde kan styreleiar Torleiv Fylkesnes, 

kontaktast på:  

E-post: torleiv.fylkesnes@matre.no 

Mobil: 

 

 

 Vedlegg:  

 

1. Investeringsavtale mellom Haugaland Kraft AS og Finnås Kraftlag SA datert 16. 

oktober 2017 

2. Uttale frå Deloitte 

 Tilråding til vedtak: 

 

Årsmøte godkjenner framlagt investeringsavtale mellom Haugaland Kraft AS 

og Finnås Kraftlag Sa, datert 16.oktober 2017. 

Vedlegg 1 – Investeringsavtalen 

Vedlegg 2 – Uttale frå Deloitte 

Vedlegg 3 – Referat frå ordinært årsmøte 10.mai 2017 

